
ҚҰЙРЫҚТЫ ЖӘНЕ ОРДАБАСЫ ҚОЙ ТҰҚЫМДАРЫНЫҢ ЕТ

Соңғы кезде дүние жүзінде адам санының көбеюіне байланысты ет өніміне
тапшылық күн өткен сайын арта  түсуіне сәйкес мал етін өндіруде негізгі назар
оның көлемін көбейту, салмағын арттыру мен оны өндірудің экономикалық
тиімділігін жоғарылатуға көңіл аударылып жатыр. Сонымен қатар мұндай
жағдайда тірілей салмағы жоғары, неғұрлым тез жетілгіш мал тұқымдарын
қолдану арқылы, жаңа жоғары өнімді қой тұқымдарын шығаруға қой малын
өсіретін мемілекеттердің ғалымдары бар білімділіктері ұмен күш жігерлерін
жұмсауда. Қой шаруашылығында ет өнімділігін арттыру бағытында еліміз
егемендік алғалы бері экономикамыз нарық жағдайына өтуіне байланысты
салмағы мен  ет түсімі төмендеу (қаракөл, жартылай биязы, биязы жүнді) қой
тұқымдары еділбай, қисар және қазақтың қылшық жүнді құйрықты қой
тұқымдарының қошқарларымен  немесе алма кезек шағылыстырылуда, ал
қазақтың қылшық жүнді құйрықты қой тұқымы таза өсірілумен қатар еділбай
және қисар қой тұқымдарымен будандастырылып олардың тірілей салмағы мен
тез жетілгіштігін артыру бағытында кең көлемде еліміздің түкпір-түкпіріңе жан-
жақты ізденіс жұмыстары жүргізілуде.

Халықтың азық-түлікке деген сұранысының өсуі мен дүние жүзінде ет
өнімділігі жоғары мал тұқымдарын өсіруге бағыт алуы біздің еліміздің кең
байтақ жайлымын тиімді пайдалану және табиғи ерекшелігін тиімді пайдалану
үшін біздің елде қой шаруашылығын өркендету қой етін, әсіресе қозы етін
өндіру қажеттілігі туындауда.

Дүние жүзіндегі барлық мемлекеттерде ет бағытындағы қой
шаруашылығын дамытудың ұлттық жоспары жасалып, іске асырылуда.
Қазақстанның түрлі аймақтарында өсірілетін әртүрлі генотипті қылшық жүнді
құйрықты қой тұқымының ет өнімділігіне байланысты генетикалық
мүмкіндіктері толық кең көлемде зерттелмей, зерттелсе де ескерілмей келді. Ал,
бүгінгі таңда бұл саладағы өндірілетін бүкіл өнімнің жалпы құнының 80-90 %
қой етінің үлесіне тиеді, сондықтан ет бағытындағы қой тұқымдарының,
топтарының, сүлелерінің генетикалық және өнімділік мүмкіндіктерін
өркендетуге баса көңіл аударылуы заңды нәрсе.

Нарықтық экономика жағдайында еліміздің қой шаруашылығы жас қой
етін өндіруге, яғни қозылары мен төлдері туылған жылы жоғары қарқында өсіп-
жетілуімен, азықты өнімге тиімді айналдыру қасиетімен және қоршаған орта
әсеріне төзімділігімен ерекшеленетін құйрықты қой тұқымдарын өсіруге
мамандандырылуда.



13 айлық кезіндегі қазақы құйрықты қойларының қарқынды түрде
өсірілген және 5 айлығынан бастап бордақыланған еркек тоқтылардың бұлшық
етінің абсолютті салмағы 12,1 кг, немесе 2,1 есе, ал құйрық майының салмағы
3,9 кг, немесе 3,2 есе ұлғаяды. Сонымен, 9 айлық еркек тоқтылардың құйрық
майының бөлінуі мен дене бұлшық еттерінің ұлғаюы бірдей, бірақ мынаны
ескеру керек, малды сою кезінде құйрық майын ешбір шығынсыз-ақ бөліп алуға
болады.

Ғиссар қойлары өте тез жетігіштігімен ерекшеленетіні туралы
С.И.Фарсыхановтың хабарлауынша, ғиссар тұқымының 4-5 айлық қозыларын
сойған кезде, олардан 15,8 кг дене бұлшық еті мен 3,5 кг құйрық майын алуға
болады. Сайып келгенде, қазақтың қылшық жүнді құйрықты қойларының тез
жетілгіштігі, кез келген тірілей салмағынан бастап, жас кезінде жемдеуге және
бордақылауға қабілеттілігі, қатаң табиғатты шөл және шөлейт жағдайларда
бағуға шыдамдылығы, олардың қаншалықты өсіруге қажет екендігін айқындады.

Барлық құйрықты қойлардың қозылары биязы жүнді қойлармен
салыстырғанда май құйрық көлемінің үлкендігімен ерекшеленеді, бірақ оларда
майдың жергілікті /локальді/ бөлінуіне байланысты, олардың бұлшық ет
ұлпалары биязы жүнді қойларымен салыстырғанда маймен азырақ сіңірілген.

А.Аханов пен М.Аязбаевтар еттілігін анықтау мақсатымен жүн жамылғы-
сының түсіне және жоғары бордақылығына байланысты 4,5-5 айлық жасар
қозылардан 10 ісектерді бақылау сойылым анализдерінің көрсеткіштеріне
қарағанда қара жүнді малдардың сояр алдындағы тірі салмағы (39,1 кг) яғни ол
басқа түсті ісек қошқарларға (38,1) қарағанда 2,6% жоғары болғаны. Жүн түсіне
қарай сойылған ісек қошқарлардың еті мен құйрық майын есепте-генде 21,6 кг
алынды, сонда сойылу қорытындысы 55,2 және 54,9 % құрады, яғни бұл әрбір
қозының халықаралық стандарттарға сәйкестігін көрсетеді.

Оңтүстік Қазақстан облысы жағдайындақазақтың құйрықты қылшық
жүнді қозыларының сүт ему кезеңінде ет өнімділігінің дәрежесі анықтау
мақсатында енесінен ажырата салысымен 4 айлық қозыларының бақылау
сойысы жүргізілді (кесте).

Ет өнімінің құрамына кіретін бұлшық еттің және майдың тағамдық
маңыздылығы жоғары болғандықтан ұша сойыс өнімінің ең құнды бөлігі болып
саналады.

Қозыларды сою кезінде  салмағы ауыр, қоңдылығы орташа (70%) және
жоғары (30%) ұшалар (құйрықтарымен) алынды. Ұша шығымы сояар алдындағы
тірі салмақтаң 49,9% болып ет өнеркәсібінің қоңдылығы жоғары қойларға
қойылатын талап  мөлшерінен  (41,3%) едәуір артық болды.

Қозының ішкі мүшелерінде 0,44 кг салмақта іш май шырланды, оның
шығымы  небары 1,2% болып ет өндірісіндегі мөлшерлі талаптан  (2%) 0,8
бірлікке төмен болды.

Кесте – 4 айлық әртүрлі генотипті қазақтың құйрықты қылшық жүнді
еркек қозыларының бақылау сойысының нәтижелері



Көрсеткіш
«Сералы» ШҚ
Ордабасы тұқымы
(n=8)

«Ортай» ШҚ
Таза қанды
ҚҚЖҚҚ
(n=3)

Сойыс алдында бір тәулік аш ұсталған
қозыларының тірі салмағы, кг 37,9±0,53 34,3±0,47

Ұшаның салмағы, кг 18,92±0,31 15,4±0,38
Ұшаның шығымы, % 49,9 44,8
Бұның ішінде құйрығының салмағы, кг 2,48±0,18 2,36±0,21
Құйрықтың шығымы, % 6,5 6,8
Іш май салмағы, кг 0,44±0,02 0,23±0,03
Іш май шығымы, % 1,2 0,6
Сойыс салмағы, кг 19,36±0,58 15,63±0,61
Сойыс шығымы, % 51,1 45,5
Қосалқы ет өнімдерінің салмағы, кг 4,82±0,21 3,97±0,11
Қосалқы ет өнімдерінің шығымы % 12,7 11,5
Барлық сойыс өнімдерінің салмағы, кг 24,18±0,47 19,6±0,33
Барлық сойыс өнімдерінің шығымы, % 63,8 57,1

Малдардың ет өнімділігін бағалауда сойыс салмағымен, сойыс
шығымының дәрежесі маңызды көрсеткіштері болып табылады. Жаңа генотипті
қазақтың қылшық жүнді құйрықты қозыларының ішкі мүшелерінде майдың
жиналуына байланысты сойыс шығымы ұшаның шығымымен салыстырғанда
жоғары болып 51,1 пайызды құрады.Ұшаның іш майсыз салмағы 18,9 кг немесе
шығымы 49,9% болды. Оның ішінде құйрығының салмағы 2,48 кг немесе сойыс
алдындағы бір тәулік аш ұстағаннан соңғы қозылардың тірілей салмағының 6,5
% құрады.

Өзіндік тағамдық тұрғыдан құндылығы бар қосалқы ет өнімдерінің
салмағы 4,82 кг болып, оның шығымы қозылардың сояр алдындағы салмағына
шаққанда  12,7% болды.

Ұша, іш май және қосалқы өнімдерінің қосындысына құрайтын барлық
сойыс өнімдердің салмағы 24,8 кг тартып шығымы  жоғары болып 63,8 пайызды
құрады.

Салыстырмалы таза қанды қазақтың қылшық жүнді құйрықты қойларының
қозыларының бір тәулік аш ұстағаннан соң сойыс алдындағы тірі салмағы 34,3
кг тартып сойғаннан кейін мұздатылған ұша салмағы 15,4 кг болып оның
шығымы 44,8 пайыз немесе жаңа генотипті қозылардың ұшасынан 3,5 кг аз
салмақ тартты (Р<0,001). Құйрығының салмағы 2,36 кг болып шығымы 6,8
пайызды құрады. Іш май шығымы жаңа генотипті қозылармен салыстырғанда екі
еседей аз болды. Сойыс салмағы 15,63 кг болып жаңа генотиптен 3,73 кг кем
(Р<0,001), ал сойыс шығымы 45,5 %- ды құрады. Қосалқы ет өнімдері де 850
грамға аз болды (Р<0,001). Жалпы барлық сойыс өнімдерінің салмағы 19,6 кг
болып жаңа генотиптен 4,58 кг аз немесе шығымы 6,7% кем болды (Р<0,001).


